
A.L. 355 tal-2024

ATT DWAR TAXXA FUQ IL-VALUR MIŻJUD
(KAP. 406)

Regolamenti tal-2024 li jemendaw il-Ħames Skeda li tinsab mal-Att 
dwar Taxxa fuq il-Valur Miżjud (Emenda Nru 4)

BIS-SAĦĦA tas-setgħat mogħtija bl-artikolu 75 tal-Att dwar
Taxxa fuq il-Valur Miżjud, il-Ministru responsabbli għall-finanzi,
għamel dawn ir-regolamenti li ġejjin:-

Titolu, għan u 
bidu fis-seħħ. 

Kap. 406.

1. (1) It-titolu ta’ dawn ir-regolamenti hu r-Regolamenti tal-
2024 li jemendaw il-Ħames Skeda li tinsab mal-Att dwar Taxxa fuq il-
Valur Miżjud (Emenda Nru 4) u dawn ir-regolamenti għandhom
jinqraw u jinftiehmu ħaġa waħda mal-Ħames Skeda li tinsab mal-Att
dwar Taxxa fuq il-Valur Miżjud, hawn aktar ’il quddiem imsejħa l-
"Ħames Skeda".

(2) Dawn ir-regolamenti jintroduċu rata żero (0) ta’ Taxxa fuq
il-Valur Miżjud għal ċerti oġġetti sanitarji essenzjali għas-saħħa tan-
nisa, u ċerti oġġetti mediċi essenzjali sabiex jikkumpensaw u jingħeleb
il-kanċer fil-bnedmin. 

(3) Dawn ir-regolamenti għandhom jidħlu fis-seħħ fl-1 ta’
Jannar 2025.

Jemenda l-
Ħames Skeda.

2. Minnufih wara l-partita 15 tat-Taqsima Wieħed tal-Ħames
Skeda għandhom jiġu miżjuda l-partiti ġodda li ġejjin:

"Prodotti użati għall-protezzjoni sanitarja tan-nisa.
16. Il-provvista ta’ prodotti użati għall-protezzjoni sanitarja

tan-nisa.
Oġġetti mediċi essenzjali sabiex jikkumpensaw u jingħeleb il-

kanċer fil-bnedmin
17. Il-provvista ta’:

(a) ħwejjeġ ta’ taħt għal mastektomija;
(b) apparat għall-ġestjoni tal-inkontinenza fl-awrina;
(ċ) apparati tal-issikkar tal-vakwu;
(d) sistemi ta’ tkessiħ tal-qorriegħa;
(e) prodotti assorbenti għall-kura tal-inkontinenza; u
(f) ħwejjeġ ta’ taħt mediċi għas-sostenn.".

Suppliment tal-Gazzetta tal-Gvern ta’ Malta, Nru. 21,362, 17 ta’ Diċembru, 2024
Taqsima B 

